
इसकी नस्ल से ऐसे लोग िनकलेंगे, जो अल्लाह की िकताब को
फर्राटे से पढ़ेंगे, लेिकन वह उनके गले से नीचे नहीं

उतरेगी। वे इसलाम से ऐसे िनकल जाएँगे, जैसे तीर कमान से
िनकल जाता है।

अबू सईद खुदरी (रिज़यल्लाहु अन्हु) का वर्णन है िक अली िबन अबू तािलब (रिज़यल्लाहु
अन्हु) ने नबी (सल्लल्लाहु अलैिह व सल्लम) के पास यमन से सोने का एक अपिरशोिधत टुकड़ा
भेजा, जो चर्मशोधन की प्रक्िरया से गुज़रे हुए एक चमड़े में िलपटा हुआ था। उनका वर्णन
है िक नबी (सल्लल्लाहु अलैिह व सल्लम) ने उसे चार व्यक्ितयों के बीच बाँट िदया। वह थे

: उययना िबन बद्र, अक़रा िबन हािबस, ज़ैद अल-ख़ैल और अलक़मा या आिमर िबन तुफ़ैल। यह
देख आपके एक साथी ने कहा : इन लोगों की तुलना में हम इस धन के कहीं अिधक हक़दार थे।
वर्णनकर्ता कहते हैं िक जब इसकी सूचना नबी (सल्लल्लाहु अलैिह व सल्लम) को िमली, तो

आपने फ़रमाया : "क्या तुम मुझे िवश्वासपात्र नहीं समझते, जबिक मैं उसका िवश्वासपात्र
हूँ, जो आकाश में है तथा मेरे पास सुबह-शाम आकाश की सूचना आती है?" वर्णनकर्ता कहते
हैं िक इतना सुनने के बाद एक व्यक्ित, िजसकी आँखें धँसी हुई थीं, गालों की हड्िडयाँ
उभरी हुई थीं, कपाल िनकला हुआ था, दाढ़ी घनी थी, िसर मुंडा हुआ था और लुंगी टखनों से

ऊपर थी, खड़ा होकर बोला : ऐ अल्लाह के रसूल! आप अल्लाह से डिरए! उसकी बात सुन आपने कहा :
"तेरा बुरा हो, क्या मैं धरती के ऊपर अल्लाह से सबसे अिधक डरने वाला व्यक्ित नहीं
हूँ?" वर्णनकर्ता का कहना है िक िफर वह जाने लगा, तो ख़ािलद िबन वलीद (रिज़यल्लाहु
अन्हु) ने कहा : ऐ अल्लाह के रसूल! क्या मैं इसकी गरदन न उड़ा दूँ? आपने फ़रमाया :

"नहीं, हो सकता है िक वह नमाज़ पढ़ता हो।" ख़ािलद (रिज़यल्लाहु अन्हु) ने कहा : बहुत-से
नमाज़ी ऐसे हैं, जो कहते कुछ हैं और िदल में कुछ और रखते हैं। आपने फ़रमाया : "मुझे
लोगों के िदल चीरकर और उनके पेट फ़ाड़कर देखने का आदेश नहीं िदया गया है।" िफर उसे

जाता देख फ़रमाया : "इसकी नस्ल से ऐसे लोग िनकलेंगे, जो अल्लाह की िकताब को फर्राटे से
पढ़ेंगे, लेिकन वह उनके गले से नीचे नहीं उतरेगी। वे इसलाम से ऐसे िनकल जाएँगे, जैसे

तीर कमान से िनकल जाता है।" मैं समझता हूँ िक आपने यह भी कहा था : "अगर वे मुझे िमल
जाएँ, तो मैं उन्हें उसी तरह कत्ल करूँगा, जैसे समूद समुदाय के लोग मारे गए थे।"

[सह़ीह़] [इसे बुख़ारी एवं मुस्िलम ने िरवायत िकया है।]

नबी -सल्लल्लाहु अलैिह व सल्लम- ने अली -रिज़यल्लाहु अन्हु- को अल्लाह की ओर बुलाने, ज़कात
का धन वसूल करने और झगड़ों के िनपटारे के िलए यमन भेजा। यह 'हज्जतुल वदा' से पहले की बात है।
िफर  अली  -रिज़यल्लाहु  अन्हु-  यमन  से  वापस  हुए,  तो  रसूल  -सल्लल्लाहु  अलैिह  व  सल्लम-  से
मक्का में 'हज्जतुल वदा' के अवसर पर भेंट हुई। उन्होंने आपके यहाँ सोने का एक अपिरशोिधत
तथा िमट्टी युक्त टुकड़ा भेजा था। िजसे आपने हदीस में वर्िणत चार व्यक्ितयों के बीच इस
आशा में बाँट िदया िक शायद वे ईमान ले आएँ। यह चारों व्यक्ित अपने-अपने क़बीलों के सरदार
थे और उनके मुसलमान होने पर उनके साथ उनके क़बीले भी मुसलमान हो सकते थे। यही कारण है िक
नबी -सल्लल्लाहु अलैिह व  सल्लम-  ने  उन्हें प्रेिरत करने  के  िलए  कुछ  धन  प्रदान िकया  था।

ज्ञात हो िक सोने का यह टुकड़ा 'ख़ुमुस'  (ग़नीमत के धन का पाँचवाँ भाग,  जो बैतुल माल में
जाता है) का था। उलेमा ने इस बात की संभावना कम व्यक्त की है िक वह असल ग़नीमत के धन से रहा
हो। हाँ, हो सकता है िक ज़कात के धन से रहा हो। जब नबी -सल्लल्लाहु अलैिह व सल्लम- ने उक्त
चार व्यक्ितयों को दे िदया, तो एक मुसलमान ने खड़े होकर कहाः इन चार लोगों की तुलना में हम
इस धन के अिधक हक़दार थे। नबी -सल्लल्लाहु अलैिह व सल्लम-  को इसकी खबर हुई,  तो फ़रमायाः
"क्या  तुम  मुझे  िवश्वासपात्र  नहीं  समझते,  जबिक  मैं  आकाश  वाले  का  िवश्वासपात्र  हूँ  और
मेरे पास सुबह-शाम आकाश की सूचना आती है?" अर्थात्ः अल्लाह ने मुझे िवश्वासपात्र समझकर
अपने संदेश के साथ धरती में भेजा, परन्तु तुम तथा तुम्हारे जैसे पथभ्रष्ट लोगों को मुझपर
भरोसा नहीं है िक दुिनया के धन को अल्लाह के आदेशानुसार उिचत स्थान पर खर्च करूँगा। आपका
फ़रमानः 'ِــن فــي الســماء इस बात के अनिगनत प्रमाणों में से एक है िक अल्लाह अपनी सृष्िट से 'مَ
ऊपर है और इसका अर्थ है: वह अल्लाह जो आकाश में है। 'في' यहाँ 'على' के अर्थ में है। इसिलए िक
अरब कभी कभार 'ــى ــي' के स्थान पर ' عل का प्रयोग करते हैं। जैसे अल्लाह तआला का फ़रमान हैः 'ف
ولأصلبنكم في جذوع" एक अन्य स्थान में हैः (अर्थात् धरती के ऊपर चलो-िफरो।) "فسيحوا في الأرض"
से आशय है 'فـــي الســـماء' यही यहाँ (अर्थात् तुम्हें खजूर के तनों पर सूली दे दूँगा।) "النخـــل
:आकाश के ऊपर अर्श पर। यह हदीस अल्लाह तआला के इस कथन की तरह हैः "َمَاء أنَ يخَْسِف ن فيِ السأأَمَِنتمُ م
مَاء أنَ يرُْسِلَ علَيَكْمُْ حَاصِباً ن فيِ السبكِمُُ الأرَْضَ فإَذِاَ هيَِ تمَُورُ {16} أمَْ أمَِنتمُ م" (अर्थात् क्या तुम उससे
िनश्िचंत हो गए हो जो आकाश में है िक वह तुम्हें धरती में धँसा दे,  िफर वह अचानक काँपने
लगे। अथवा उससे िनर्भय हो गए जो आकाश में है िक वह तुमपर आकाश से पथरीली वायु भेज दे।) इसी
बीच एक व्यक्ित खड़ा हुआ। िजसकी आँखें धँसी हुई थीं, दाढ़ी घनी थी और लुंगी टखनों से ऊपर
थी, िजसके गालों की हड्िडयाँ उभरी हुई थीं, तथा िजसका मस्तक िनकला हुआ और िसर मुंडा हुआ था
उसने नबी -सल्लल्लाहु अलैिह व सल्लम- से कहाः अल्लाह से डिरए!! आपने फ़रमायाः "तेरा बुरा
हो। क्या मैं धरतीवािसयों में सबसे अिधक अल्लाह से  डरने वाला नहीं हूँ?"  अर्थात् नबी -
सल्लल्लाहु अलैिह व सल्लम- अल्लाह के अनुसरण तथा उसके भय के सबसे अिधक हक़दार हैं। तथा यह
खुली गुमराही की बात होगी िक इनसान अनुसरण को गुनाह समझे। जैसा िक आपत्ित जताने वाले ने
समझ  िलया  िक  अल्लाह  के  रसूल  -सल्लल्लाहु  अलैिह  व  सल्लम-  का  यह  कार्य  अनुिचत  एवं
अन्यायपूर्ण है। अतः उसने आपको अल्लाह से भय करने का आदेश दे डाला। हालाँिक आपका यह कार्य
शत प्रितशत अल्लाह के भय पर आधािरत था। क्योंिक आपने अल्लाह के िलए, उसके धर्म की सहायता
के िलए और उसके बंदों के मार्गदर्शन के िलए िदया था। जब वह व्यक्ित जाने लगा, तो ख़ािलद
िबन वलीद ने  कहाः ऐ  अल्लाह के रसूल,  अनुमित दीिजए,  मैं इसका सर  धड़ से  अलग कर  देता हूँ।
आपने फ़रमायाः "जाने दो, हो सकता है िक वह नमाज़ पढ़ता हो।" खािलद ने कहाः बहुत-से नमाज़ी
ऐसे भी िमल जाते हैं,  जो  कहते कुछ हैं और  मन  में कुछ और  रखते हैं। इसपर आपने कहाः "मुझे
लोगों  के  िदलों  को  छेद  करने  तथा  उनके  पेट  को  फाड़कर  देखने  का  आदेश  नहीं  िदया  गया  है।"
अर्थात् मुझे लोगों के ज़ािहर पर मामला करने और उनके बाितन को अल्लाह के हवाले कर देने को
कहा गया है, क्योंिक वही उससे अिधक अवगत है और वह लोगों से उसका िहसाब भी लेगा। एक िरवायत
में है िक कहने वाले उमर िबन ख़त्ताब -रिज़यल्लाहु अन्हु- थे। िफर नबी -सल्लल्लाहु अलैिह
व  सल्लम-  ने  उसे  जाते  हुए  देखा  और  कहाः  "इसी  के  वर्ग  से  ऐसे  लोग  िनकलेंगे,  जो  अल्लाह  की
िकताब को फर्राटे से पढ़ेंगे, लेिकन वह उनके गले से नीचे नहीं उतरेगी। वह इस्लाम से ऐसे
िनकल जाएँगे, जैसे तीर िशकार को चीरकर िनकल जाता है। अगर मुझे िमले, तो उन्हें उसी तरह मार
दूँगा, जैसे समूद समुदाय के लोग मारे गए थे।" इसका आशय यह है िक इसी पथभ्रष्ट व्यक्ित के
वर्ग से ऐसे लोग िनकलेंगे,  जो इसी की राह पर चलेंगे। जब कुरआन पढ़ेंगे,  तो पढ़ने की आदत
होने  के  कारण  तथा  अिधकांश  भाग  याद  होने  के  कारण  फर्राटे  से  पढ़ते  जाएँगे।  लेिकन  कुरआन
उनके  िदलों  तक  नहीं  पहुँच  सकेगा।  अतः  वे  मेरी  मंशा  के  मुतािबक  कुरआन  समझ  नहीं  सकेंगे।
बल्िक उसका कुछ से कुछ अर्थ िनकालेंगे। यह उनके पथभ्रष्ट तथा अज्ञान होने के कारण होगा।
यही कारण है िक आसानी से इस्लाम से ऐसे िनकल जाएँगे, जैसे उन्होंने उसे अपनाया ही न हो।
यह, इस बात का प्रमाण है िक वे मुसलमान हुए तो थे, लेिकन उनके िदलों में ईमान जगह नहीं बना
सका और वे इस्लाम को सही रूप से समझ नहीं सके। यही कारण है िक वे मुसलमानों का वध करेंगे



और बुतों की पूजा करने वाले कािफ़रों को छोड़ देंगे। इसीिलए आपने फ़रमायाः "यिद वे मुझे
िमले, तो मैं उनकी समूद समुदाय की हत्या की तरह हत्या कर दूँगा।" अर्थात उन्हें इस तरह मार
दूँगा िक एक भी व्यक्ित बच न सकेगा।

